
Ýarym maña gül getirsin
Bahanasy ýaz gelipdir.
Ýarym bagra bassyn meni,
Göwne doly näz gelipdir.
Arzuwlary umman, umman
Gursak gökde kürek urýa.
Duygularym dymmañ, dymmañ
Ömür elden gidip barýa.

Kän zatda däl gözüm, göwnüm
Ýar ýanymda bolsa besdir.
Al ýañagma elwan beren,
Elýetmez bagtym höwesdir.

Ýalñyzlygyñ dumanyny
Syrsyn ýaz deý ýaryñ yşgy
Duýgulamdan kiriş ýasap
Çaljak sazym bolsun waspy.

Arzuwlary umman, umman
Gursak gökde kurek urýa.
Duygularym dymmañ, dymmañ
Ömür elden gidip barýa.

